
Bismillahirrahmanirrahim.

Assalamualaikum Warahmatullahi Wabarakatuh,

Salam Sejahtera dan Salam Malaysia MADANI.

SALUTASI SEWAJARNYA...

MUKADDIMAH

1. Alhamdulillah, setinggi-tinggi  kesyukuran
dipanjatkan ke hadrat Allah SWT kerana
dengan limpah rahmat dan izin-Nya kita dapat
bersama-sama pada hari ini dalam Maijlis
Penutupan MRSM EliteBound Pathway
Program (MEPP) 2026.



2. Terlebih dahulu saya ingin merakamkan
penghargaan dan ucapan tahniah kepada
Bahagian Pendidikan Menengah dengan
kerjasama Bahagian Pendidikan Tinggi,
Bahagian Penganjuran Pelajaran termasuk
Kolej MARA Banting serta seluruh pasukan
pelaksana yang telah menjayakan program ini

dengan penuh komitmen dan dedikasi.

POTENSI PELAJAR MRSM KE
UNIVERSITI TERBAIK DUNIA

Hadirin yang saya hormati sekalian,

3. Izinkan saya berkongsi satu fakta penting
yang menjadi asas kepada usaha transformasi
pendidikan MARA pada hari ini. Sejak

penubuhannya selama enam (6) dekad



bermula pada 1 Mac 1966, MARA telah menaja
seramai 72,229 pelajar ke luar negara dengan
jumlah pelaburan melebini RM28 bilion.
Pelaburan besar ini mencerminkan komitmen
berterusan MARA dalam membangunkan
modal insan Bumiputera yang mampu

bersaing di peringkat global.

Hasil daripada pelaburan tersebut, MARA telah
melahirkan  ribuan  profesional, saintis,
jurutera, doktor, akauntan, usahawan dan
pemimpin yang menyumbang  secara

signifikan kepada pembangunan negara.

Namun demikian, masih terdapat cabaran
strategik yang perlu kita hadapi bersama.
Berdasarkan data bagi tempoh 2013 hingga
2024, seramai 19,589 pelajar tajaan MARA



telah melanjutkan pengajian ke luar negara.
Daripada jumlah tersebut, hanya 72 graduan
berjaya menamatkan pengajian dari lima (5)
universiti terkemuka dunia iaitu Massachusetts
Institute of Technology (MIT), Imperial
College London, Harvard University, University
of Oxford dan University of Cambridge dalam

tempoh tersebut.

Lebih signifikan untuk direnungkan, daripada
/2 graduan tersebut, hanya 23 orang
merupakan alumni MRSM dan kesemuanya
merupakan graduan Imperial College London.
Ini bermakna, dalam tempoh lebih satu dekad
yang lalu, masih belum ada alumni MRSM
tajaan MARA vyang berjaya menamatkan

pengajian di MIT, Stanford University, Harvard



/.

University, University of Oxford atau University

of Cambridge.

Jika sehingga hari ini bilangan alumni MRSM
yang berjaya menembusi universiti terbaik
dunia masih kecil, maka generasi yang berada
di hadapan saya ini mempunyai peluang untuk
mengubah statistik tersebut. Kita mempunyai
ramai pelajar MRSM yang pintar, berbakat dan
berpotensi tinggi yang perlu digilap sejak

awal.

Universiti terbaik dunia tidak hanya mencari
pelajar yang memperoleh  keputusan
peperiksaan yang sempurna. Mereka mencari
individu yang mempunyai pemikiran Kkritis,
daya kepimpinan, kemahiran komunikasi,

keupayaan menyelesaikan masalah,



ketahanan diri serta keinginan untuk memberi

impak kepada masyarakat.

. Justeru, cabaran sebenar kita pada hari ini

bukan lagi sekadar menghantar pelajar ke luar
negara, tetapi memastikan lebih ramai pelajar
MRSM berjaya menembusi universiti terbaik
dunia dan menjadi antara yang terbaik dalam
bidang masing-masing. Kita mahu melahirkan
top leaders, top scientists, top economists dan

pelbagai lagi kelompok unggul.



10.

11.

ASPIRASI ELITEBOUND
Para pelajar dan hadirin sekalian,

Justeru, MARA memperkenalkan program
EliteBound sebagai usaha strategik membina
ekosistem  pembangunan  bakat yang
menyeluruh  dan  berterusan.  Melalui
EliteBound, MARA berhasrat mengenal pasti
bakat lebih awal, menyediakan bimbingan
sistematik, memperkukuh Keupayaan
akademik, membangunkan kemahiran
kepimpinan serta meningkatkan daya saing

global dalam kalangan pelajar MRSM.

Menerusi inisiatif ini, pelajar yang mencapai
kecemerlangan dalam Sijil Pendidikan MRSM

(SPMRSM) akan melalui proses saringan dan



12.

penilaian untuk mengikuti program A-Level
Fast Track (ALFT) di Kolej MARA Seremban
dan International Baccalaureate Special Track
(IBST) di Kolej MARA Banting. MARA
merupakan satu-satunya institusi yang
menggunakan keputusan SPMRSM untuk
tawaran kemasukan bersyarat ke program

ALFT sebelum Keputusan SPM diumumkan.

Seterusnya, semasa pengajian peringkat
persediaan ini, pelajar perlu meneruskan
kecemerlangan dan  berusaha  untuk
menempatkan diri di universiti lima terbaik
dunia. Sukacita dimaklumkan bahawa pelajar
yang berjaya memperoleh tawaran ke salah
satu daripada universiti tersebut berpeluang
menerima Biasiswa Perdana MARA, iaitu

biasiswa paling berprestij anjuran MARA.



13.

Melalui biasiswa ini, kadar elaun yang
disediakan adalah lebih tinggi bergantung
kepada kos sara hidup universiti negara
tersebut bagi memastikan pengajian dapat
dilaksanakan dengan lancar tanpa sebarang

gangguan kewangan.

PERANAN PELAJAR DALAM EKOSISTEM
PENDIDIKAN

Hadirin sekalian,

Kita mahu anak-anak MRSM memahami
bahawa perjalanan ke universiti terbaik dunia
bukan bermula selepas SPM, sebaliknya dibina
lebih awal melalui pembangunan profil pelajar
secara holistik. Kejayaan tidak berlaku secara
kebetulan, tetapi dibentuk melalui usaha yang

konsisten sejak awal. Saya difahamkan



14,

saudara dan saudari telah melalui proses
saringan ketat dengan pencapaian akademik
TPNG 3.95 dan ke atas.

Menerusi program ini, saudara dan saudari
telah didedahkan kepada pelbagai komponen
penting sebagai persediaan ke universiti
bertaraf dunia. Antaranya pendedahan kepada
laluan A-Level dan International Baccalaureate
(IB), simulasi ujian kemasukan (admission
test), persediaan IELTS, pengukuhan
kemahiran komunikasi Bahasa Inggeris,
penulisan personal statement dan sesi mock

/nterview.



15.

16.

Ramai  pelajar beranggapan  bahawa
keputusan akademik yang cemerlang sudah
memadai untuk ke universiti terbaik dunia,
sedangkan itu hanyalah syarat asas. Untuk
memasuki universiti seperti MIT, Stanford,
Oxford, Cambridge atau Harvard, pelajar perlu
bersaing dengan ribuan calon terbaik dunia

yang turut cemerlang.

Perbezaan utama ialah Keupayaan
menghadapi admission test yang menguji
pemikiran kritis, penaakulan dan penyelesaian
masalah dalam konteks baharu. Selain itu,
personal statement perlu meyakinkan
universiti mengapa seseorang calon lebih
layak dipilih berbanding calon lain yang sama

cemerlang.



17. Para pelajar sekalian, secara ringkasnya,
terdapat empat komponen utama yang perlu
dikuasai oleh setiap calon yang bercita-cita
untuk melanjutkan pengajian ke universiti
terbaik dunia:

e Keputusan akademik yang cemerlang
melalui program A-Level atau

International Baccalaureate (IB);

e Profil pelajar yang kukuh melalui
penglibatan dalam kepimpinan, aktiviti
supercurricular dan sumbangan kepada

masyarakat;

e Pencapaian yang tinggi dalam ujian
kemasukan  (admission test) yang

ditetapkan oleh universiti; dan



e Personal Statement vyang mampu
menyerlahkan potensi, aspirasi,
pencapaian serta keunikan diri sebagai

calon.

18. Apabila keempat-empat elemen ini

digabungkan secara seimbang, peluang untuk
diterima masuk ke universiti terbaik dunia
akan menjadi lebih cerah. Justeru, MRSM
ElteBound Pathway Program  (MEPP)
diwujudkan bukan sekadar untuk memberi
maklumat tentang laluan pendidikan, tetapi
untuk membentuk persediaan awal, strategi
yang betul dan pemikiran bertaraf global

dalam kalangan pelajar MRSM.



19.

20.

Kita tidak mahu pelajar hanya mula berfikir
tentang universiti impian selepas keputusan
SPM diumumkan. Sebaliknya, kita mahu
pelajar merancang lebih awal, membina profil
diri secara strategik dan menyediakan diri
untuk bersaing dengan calon-calon terbaik

dari seluruh dunia.

Kejayaan EliteBound bukan hanya terletak
pada pelajar semata-mata. Pengurusan
Bahagian Pendidikan Menengah, Bahagian
Pendidikan Tinggi dan Bahagian Penganjuran
Pelajaran perlu berganding bahu secara
bersama. BPM melalui MRSM membina
potensi pelajar peringkat menengah, kita
mahu setiap MRSM menjadi talent incubator

vang bukan sahaja melahirkan pelajar



21.

cemerlang SPM, tetapi juga melahirkan pelajar
global yang mempunyai daya saing

antarabangsa.

Seterusnya, anak-anak MRSM ini disambut
oleh Bahagian Pendidikan Tinggi (BPT) melalui
Kolej MARA dengan pelaksanaan program
persediaan dan pembangunan potensi secara
berstruktur. Bahagian Penganjuran Pelajaran
(BPP) pula menyelaras bakat serta potensi
pelajar secara strategik ke universiti terbaik
dunia. Inilah sinergi dan kolaborasi yang utuh

dalam ekosistem pendidikan MARA.



PENUTUP

22. Akhir kata, saya merakamkan setinggi-tinggi
penghargaan dan terima kasih kepada
Bahagian Pendidikan Menengah (BPM),
Bahagian Pendidikan Tinggi (BPT), Bahagian
Penganjuran Pelajaran (BPP), Kolej MARA
Banting dan semua pihak vyang telah
menjayakan MRSM EliteBound Pathway
Program (MEPP) 2026.

23. Anak-anak sekalian, jangan hadkan impian
berdasarkan apa yang pernah dicapai, tetapi
bina impian berdasarkan apa yang mampu
dicapai. MARA akan terus menyediakan
sokongan, namun  kejayaan akhirnya
bergantung kepada kesungguhan dan

keberanian anda untuk mencabar diri sendiri.



24. Saya percaya pelajar MRSM mampu berdiri

25.

sama tinggi dan duduk sama rendah dengan
pelajar terbaik dunia. Yang diperlukan
hanyalah usaha yang lebih gigih, pemikiran
yang lebih jauh dan sasaran yang lebih tinggi.

Saya berdoa ada pelajar di dalam dewan akan
lahir graduan MIT pertama daripada MRSM,
bakal graduan Stanford, Harvard, Oxford atau
Cambridge yang akan kembali menyumbang

untuk agama, bangsa dan tanah air.

Dari Utara ke Tanjung Karang,
Singgah sebentar di hujung desa;
MARA tekun membina cemeriang,

Anak MRSM menggapai angkasa



Dengan lafaz Bismillahirrahmanirrahim, saya
dengan sukacitanya menyempurnakan Maijlis
Penutupan MRSM Elitebound Pathway
Program (MEPP) Tahun 2026.

Sekian, wabillahi taufik  walhidayah,
wassalamualaikum warahmatullahi

wabarakatuh.

Terima kasih.



